
GOBERNU BATZARRA

2022.12.13

Alkatea: Tolosako Udaletxean, bi mila eta
Olatz Peon Ormazabal hogeita biko abenduaren hamabhiruan,

11:15ean, Tokiko Gobernu Batzarra
Bertaratutako zinegotziak: bildu da ohiko Dbilera egiteko.
Xabier Balerdi Tolosa Mahaiburu alkatea izan da eta alboko
Patxi Amantegi Zubiria zinegotziak agertu dira, eguneko gai-
Xarles Iturbe Pasaban zerrenda aztertzeko:

Begoina Tolosa Mendia

Jose M. Villanueva Telleria
1. Onartzea Tolosako Udalaren eta HAZI

Idazkaria: Fundazioaren arteko hitzarmena, 2022

Begofia Garmendia Vazquez 2. Dekretu honen berri ematea:

Kontuhartzaile akzidentala: 2022/2804 dekretua: 2022/47 faktura
Paulino Alonso Eraso zerrenda.

1. ONARTZEA TOLOSAKO UDALAREN ETA HAZI FUNDAZIOAREN ARTEKO
HITZARMENA, 2022

. AURREKARIAK

I.- Apirilaren 2ko 7/1985 Legeak, Toki Araubidearen Oinarriak arautzen dituenak, 25.
artikuluan xedatzen du udalak, bere interesak kudeatzeko eta bere eskumenen
esparruan, auzotarren komunitatearen beharrak eta nahiak betetzen lagunduko duten
jarduerak sustatu eta zerbitzu publikoak eman ahal izango dituela.

Il.- Tolosako Udalak, Euskadiko Toki Erakundeei buruzko apirilaren 7ko 2/2016
Legearen 17. artikuluaren arabera, udalerrien eskumen propioak baliatzen ditu, hala
nola tokiko garapen ekonomikoa eta soziala eta tokiko enplegu-politikak edo -planak
sustatzea, bai eta barne-merkataritza antolatzea eta kudeatzea ere, zehazki,
merkatuak, hornidurak, azokak, lonjak, hiltegiak eta kalez kaleko merkataritza
antolatzea eta kudeatzea.

lll.- Tolosako Udalaren lehentasun nagusietako bat hiri-ekonomia sustatzea da, hura
osatzen duten sektore guztien dinamizazioa bultzatuz. Azken urteotan, adibidez,

turismo-sektorea nabarmen ari da hazten lurralde mailan, eta Tolosako Udalak apustu
garbia egin du hori bultzatzeko.

IV.- lldo horretan, turismo gastronomikoa bultzatzea garapenerako ardatz nagusietako
bat da. Horretarako, produktu turistikoak dinamizatzen ditu, eta urtero kalitatezko
hainbat ekitaldi jartzen ditu abian; besteak beste, lurraldeko gastronomiari lotutako
azoka bereziak.

V.- Testuinguru horretan, 2022ko urtarrilaren 1ean, Tolosako Udalak, HAZIk eta Basque
Culinary Center-ek (BCC) lankidetza-hitzarmen bat sinatu zuten Tolosan euskal elikadura-
katearen ekintzailetza eta digitalizazio-poloa sustatzeko, kontuan hartuta udalerriak gaur
egun dituen ahalmenak eta potentzialak: gastronomia eta erakargarritasun turistikoa,
jatorri-deiturako produktuak, azoka eta ekitaldi ezagunak, udalerriaren izaera ekintzaile eta
berritzailea eremu gastronomikoan, zenbait enpresaren eta inguruko kateen
dinamismoa...

VI.- Hitzarmen horrek lau eremu handi garatzea aurreikusten du; zehazki, honako hauek:

Elikagai-azokak garatzea, horiek bultzatuz eta profesionalizatuz.

i Politika eta estrategia publiko berrien ondoriozko proba pilotuak eta proiektu
esperimentalak hedatzea: digitalizazioa, oinarri teknologikoko ekintzailetza,
ekonomia zirkularra, baso-bioekonomia, etab.

i Elikagaien berrikuntza eta ekintzailetzako ekosistema propioa diseinatu eta
garatzea.

i Elikagaien sektoreko enpresen garapen berrietarako instalazioak sustatzea eta
aktibatzea

VIl.- Hitzarmen horren ondorioz, BCC ekintza-plan bat garatzen ari da, eta, dokumentu
horren aurretik, memoria bat egin du, garatu beharreko helburu eta ekintzen laburpen bat
jasotzen duena, modu orokor batean. 2022/05/17an memoria horrek Jarraipen
Batzordearen oniritzia jaso zuen.

VIIl.- Tokiko Gobernu Batzarrak, 2022/10/11n egindako bilkuran, onartu egin du BCCk
aurkeztutako lehen dokumentu hori, hitzarmen honen eranskin gisa doana. Dokumentu
horretan — memorian - oraindik ez dira zehaztu, besteak beste, honako alderdi hauek:
eskaini beharreko zerbitzuak eta ekintzak, baliabideen azterketa, proiektuaren
bideragarritasuna eta kronograma xehatua.

IX.- Ekintza-plan hori zehaztearekin batera, HAZIk eta Tolosako Udalak adierazi dute
aurreko hitzarmenean aipatutako lau arlo handietan elkarrekin lan egiten jarraitzeko
interesa dutela.

X.- Aurrekari horiek ikusita, eta kontuan hartuta elikadura-katearen garapena eta
merkaturatzearen berrikuntza bi aldeen arteko helburu komuna dela, eta helburu horiek
interes orokorrekoak direla, egokia da aipatutako alderdien artean lankidetza gauzatzea.

Il. ARAUBIDE JURIDIKOA

40/2015 Legearen 48. artikuluak xedatzen duenez, administrazio publikoek, haiei
lotutako edo haien mendeko organismo publikoek eta zuzenbide publikoko entitateek
eta unibertsitate publikoek, beren eskumenen esparruan, hitzarmenak sinatu ahal
izango dituzte zuzenbide publikoko eta pribatuko subjektuekin, baina horrek ez du
esan nahi eskumenaren titulartasuna lagatzen denik.

Era berean, adierazi du hitzarmenak sinatzeak kudeaketa publikoaren efizientzia
hobetu beharko duela, bitarteko eta zerbitzu publikoen baterako erabilera erraztu
beharko duela, onura publikoko jarduerak gauzatzen lagundu beharko duela eta
aurrekontu-egonkortasunari eta finantza-iraunkortasunari buruzko legeria bete beharko
duela.

Gainera, 47. artikuluan, administrazioen arteko hitzarmenen motak adierazten dira.
Hitzarmen horiek administrazio publiko biren edo gehiagoren artean sinatzen dira, edo
administrazio publiko desberdinei lotutako edo haien mendeko organismo publiko edo
zuzenbide publikoko entitate biren edo gehiagoren artean, eta barnean hartu ahal
izango dute beste administrazio publiko, organismo publiko edo lotutako edo mendeko
zuzenbide publikoko entitate baten bitartekoak, zerbitzuak eta baliabideak erabiltzea
eskumen propioak edo eskuordetuak baliatzeko.

Aurreko guztia aintzat hartuta, eta udal teknikariak egindako proposamena aztertu
ondoren, Gobernu Batzar honek, aho batez eta alkateak emandako ahalmenez
baliatuta,

ERABAKI DU

LEHENA.- Onartzea 1228/2019 Dekretuko 5. puntuaren baitan, Tokiko Gobernu Batzarrak
ondorengo Lankidetza Hitzarmena: Tolosako Udalaren eta HAZI Fundazioaren artekoa,
azoka bereziei eta elikagaien balio-kateari lotutako ekintzak garatzekoa.

Plaza Zaharra, 6A - 20400 TOLOSA - Tel.: 943 65 44 66 - Faxa: 943 69 75 10 - e-mail: udate@tolosa.eus
www.tolosa.eus


mailto:udate@tolosa.eus
http://udala.tolosa.eus/eu

ESKU21ad7deb- 794b- 4e14- 8e6f - 7ac72b42bf 6d

TOLOSAKO

UDALA

20221GBA0032

BIGARRENA .- Hitzarmen hori sinatzea Sektore Publikoaren Araubide Juridikoaren
urriaren 1eko 40/2015 Legearen babesean, honako klausulen arabera:

Lehenengoa: Hitzarmenaren xedea

Euskal Sektore Publikoari buruzko 3/2002 Legearen eta Sektore Publikoaren Araubide
Juridikoari buruzko 40/2015 Legearen babesean emandako lankidetza-hitzarmen honen
helburua da HAZI Fundazioaren eta Tolosako Udalaren arteko lankidetza- eta koordinazio-
esparru bat ezartzea, azoka bereziei eta elikagaien balio-kateari lotutako ekintzak
garatu ahal izateko.

Bigarrena: Hitzarmenaren jarduera eremua

Hitzarmen honen esparruan, Tolosako Udalak eta HAZlk onartutako eta hitzarmen honi
erantsitako memorian jasotako ekintzak eta jarduerak laguntza ekonomikoaren xede
izango dira.

Zehazki, jarduera hauek egitea aurreikusten da 2022ko azarotik 2023ko abendura:

1.- Elikatze-katea garatzea:

1.1.- Elikadura-katea eta aliantza berriak sortzea: diagnostiko bat egitea.

1.2.- Hiru arlotan ekimen ekintzaile berriak garatzeko lankidetza-proiektuak: alkohol-
graduazio baxuko edariak; barazkiak, mikrobegetalak eta ekoizpen berriak.

1.3.- Eskualdeko elikadura-katearen topaketa-ekitaldia.

1.4.- Molde berriak garatzea: packaging.

1.5.- Formazio ekintzak

2.- Merkaturatzeko modu berriak, eskualdeko posizionamendua eta azoka bereziak:

2.1.- Azoka bereziak:

- 2022. urtea:

e 2022ko azaroaren 5a: Esneki — Gazten eta esnekien azoka — eta Frisoi Txapelketa

e Azaroaren 19a: Babarrun eta Euskal Festako Jaia.

- 2023. urtea:

e Maiatza: Haragi — Okelaren eta Brasaren Nazioarteko Festa.

e Urria: Tolosa Goxua.

e Azaroa: Esneki — Gazta eta esnekien azoka — eta Frisoi Txapelketa

e Azaroa: Babarrun eta Euskal Festako Jaia.

e Eguna finkatzeke: Artisau Zerbeza Azoka.

2.2.- Tokiko produktuak sustatzea.

Hirugarrena: Tolosako Udalaren konpromisoak

Honako konpromiso hauek hartzen ditu bere gain Tolosako Udalak:

Hitzarmen honetan jasotako jarduera guztiei buruzko urteko aurrekontu bat aurkeztea,
hitzarmen honi erantsita.

e Hitzarmen honetan jasotako jarduera guztiei buruzko urteko aurrekontu bat
aurkeztea, hitzarmen honi erantsita.

e Udalak berak baliozkotutako eta ezarritako jardun-eremuari dagozkion ekintzak
kudeatu, dinamizatu eta finantzatzea.

e 400.000,00 € arteko aurrekontu-kreditua esleitzea aipatutako ekintzak egiteko.

Aurrekontu kreditu hori bideratzeko konpromisoa HAZI Fundazioaren ekarpenaren
baldintzapean egongo da.

Era berean, 2023ko konpromisoei dagokienean, konpromiso horiek baldintzatuta
geratuko dira ekitaldi horretako aurrekontuan nahikoa kreditu eta egokia izatera.

e Laguntzaren justifikazioa egitea, zortzigarren klausulan ezarritako baldintzetan.

Laugarrena: HAZI Fundazioaren konpromisoak

Hauek dira HAZI Fundazioak bere gain hartzen dituen konpromisoak:

e Hitzarmenaren helburuak lortzeko beharrezkoak diren baliabide materialak eta giza
baliabideak emanez laguntzea (atal hau lankidetza-hitzarmenaren ideia indartzeko
sartu da, eta ez dirulaguntza hutsarena).

e 200.000,00 €-ko gehieneko zenbatekoa ematea, 2022ko eta 2023ko ekitaldietan
kontsignatuko dena, modu honetara: 43.500,00 € 2022an eta 156.500,00 € 2023an,
kontraprestaziorik gabeko diru-emate gisa, udalak aurkeztutako aurrekontuaren
arabera.

2023ko ekitaldirako HAZI ekarpena bere aurrekontuan hitzarmenaren xederako kreditua
egotearen baldintzapean dago.

HAZIk hitzarmen honen beste alderdiari egiten dizkion ekarpen ekonomikoak,
hitzarmenaren xede den proiektua batera garatzeko eta gauzatzeko beharrezkoak diren
Jjabetza gorpuzgabeak, baliabide materialak, giza baliabideak eta lotutako zerbitzu-
prestazioak konpentsatzekoak, interes publikoko arrazoiengatik zuzeneko esleipenaren
bidez emandako kontraprestaziorik gabeko diru-ematetzat hartuko dira, eta, beraz, ezin
izango dira fakturatu.

Bosgarrena: Iraupena.

Hitzarmen honek 2022ko azaroaren 1etik 2023ko abenduaren 31ra arte izango ditu
ondorioak.

Seigarrena: Jardueren finantzaketa.

Laguntzaren xede den jardueraren aurrekontua, edo ondorengo aldaketak,
erreferentziatzat hartuko da dirulaguntzaren azken zenbatekoa zehazteko. Zenbateko hori
proiektuaren edo jardueraren azken kostuaren ehuneko gisa kalkulatuko da, baina ezin
izango da inola ere emandako zenbatekoa baino handiagoa izan. Kasu horretan, HAZlk

izan dezakeen gehiegizko finantzaketa kalkulatzeko, ekarpen horrek kostu osoarekiko
duen proportzioa hartuko da erreferentziatzat.

Laguntza hau bateragarria izango da helburu bererako beste dirulaguntza, laguntza, diru-
sarrera edo baliabide batzuekin, estatuko, Europar Batasuneko edo nazioarteko edozein
administrazio edo erakunde publiko nahiz pribatutatik datozenekin, alde batera utzi gabe
aldi berean ematen diren dirulaguntzak arautzen dituen araudiak horri buruz ezartzen
duena.

Zazpigarrena: Diruz lagun daitezkeen gastuak.

Laguntzaren xede den jardueraren izaerari zalantzarik gabe erantzuten dioten gastuak
baino ez dira lagunduko, baldin eta hitzarmen honetan aurreikusitako epearen barruan
egiten badira, haien eskuratze-kostua ez bada merkatuko balioa baino handiagoa eta
benetan ordainduak izatea.

Hitzarmenaren indarraldian sortzen diren gastuak baino ez dira onartuko.

Dirulaguntzei buruzko azaroaren 17ko 38/2003 Lege Orokorraren 29. artikuluan
xedatutakoari kalterik egin gabe, hitzarmenaren helburuak lortzeko beharrezkoa bada,
bertan aurreikusten diren jarduera guztiak azpikontratatu ahal izango ditu onuradunak.

Zortzigarrena: Laguntza ekonomikoaren justifikazioa.

Tolosako Udalak justifikatu egin beharko du jasotako funtsak hitzarmen honen xederako
erabili dituela, honako hauek aurkeztuz:

e lLaguntzaren xede diren jardueren azalpen-memoria eta lortutako emaitzen
balorazioa.

e Laguntza ekonomikoaren ondorioz sortutako jardueran egindako azterlanen,
programen, argitalpenen, iragarki-kartelen eta idatzizko dokumentazio grafiko
guztiaren ale bat.

e Jardueraren gastu eta inbertsioen zerrenda sailkatua, hartzekoduna eta
dokumentua, zenbatekoa eta jaulkipen- eta ordainketa-datak adierazita.

e Diruz lagundutako jarduera finantzatu duten beste diru-sarrera edo dirulaguntza
batzuen xehetasunak, zenbatekoa eta jatorria adierazita.

Bederatzigarrena: Laguntzaren justifikazioa aurkezteko epea:

Laguntza justifikatzeko epea hiru hilabetekoa izango da, jarduera egiteko epea amaitzen
denetik aurrera.

Hamargarrena.- Ordaintzeko prozedura

Hitzarmen honen laugarren klausulan aurreikusitako ekarpen ekonomikoa bi epetan
ordainduko da:

e 2022an aurreikusitako jarduerak justifikatu ondoren, %21,75 (43.500,00 €.
e 2023an aurreikusitako jarduerak justifikatu ondoren, %78,25 (156.500,00 €)

Hamaikagarrena.- Diruz lagundutako jardueraren publizitatea.

Diruz lagundutako jardueren eta programen hedapenean, formalaren sinaduran, Eusko
Jaurlaritzako Nekazaritza, Arrantza eta Elikadura Saila, HAZI eta Tolosako Udala aipatuko
dira.

Hamabigarrena.- Jarraipen batzordea

Hitzarmen hau behar bezala gauzatzeko, Jarraipen Batzorde bat eratuko da, honako
hauek osatua:

e Josu Garaialde Martinez, HAZI Fundazioaren ordezkari gisa.

e Xarles Ilturbe Pasaban, Merkataritza Turismoa eta Azoketarako burua, Tolosako
Udalaren ordezkari gisa.

Batzorde horri bi aldeek hartutako konpromisoak ebaluatu eta jarraitzeko ardura ematen
zailo, interpretazio-arazo zehatzak eta interpretazio-arazo zehatzak konponduz, jarduteko
irizpideak ezarriz eta bi erakundeetako organo erabakitzaileei informazioa emanez.

Batzorde hori akordioaren amaieran bilduko da nahitaez, akordioaren balorazioa egiteko.

Hamahirugarrena: Genero-ikuspegia

Hitzarmen honen garapenean, Berdintasunerako 4/2005 Legearen 2.3 artikuluan, besteak
beste, berdintasun-printzipio orokorrak, genero-ikuspegiaren erabilera, estatistiken
egokitzapena eta hizkuntzaren erabilera inklusiboa.

Hamalaugarrena: Euskararen erabilera.

Hitzarmen hau betetzeko garatu beharreko jarduera guztietan, ahozko informazioa eta
idatzizko informazioa (memoriak, azterlanak...) euskaraz edo ele bitan egin beharko dira,
eta, elebidunen kasuan, euskarari lehentasuna emango zaio, Tolosako Udalean eta
Udalerrian euskararen erabilera normalizatzeko arauei buruzko Udal Ordenantzaren
arabera. Euskaraz egingo dira jardueraren izaerak berak edo jardueraren xede den
kolektiboaren izaerak hala eskatzen duenean.

Hamabosgarrena: Hitzarmena iraungitzea.

Hitzarmen hau Sektore Publikoaren Araubide Juridikoaren 40/2015 Legearen 51.
artikuluan aurreikusitako kasuetan azkenduko da. Gainera, aurreikusitako ekintzaren bat
edo batzuk egiten ez badira, zenbatekoa berrikusi beharko da, eta, hala badagokio, HAZI
Fundazioak aldez aurretik ordaindutako zenbatekoak itzuli beharko dira.

Hamaseigarrena: Araubide juridikoa eta ordezko arauak

Hitzarmen honetan aurreikusi ez den guztirako, Sektore Publikoaren Araubide Juridikoaren
urriaren 1eko 40/2015 Legean xedatutakoa beteko da; bertan ezartzen diren laguntzak
HAZIk eta, osagarri gisa, Dirulaguntzei buruzko azaroaren 17ko 38/2003 Lege Orokorrean
(aurrerantzean, DLO) eta DLOren Erregelamendua onartzen duen uztailaren 21eko
887/2006 Errege Dekretuan jasotako kontraprestaziorik gabeko diru-emateen oinarri
orokorretan xedatutakoaren arabera arautuko dira, baina DLO horretan jasotako
kudeaketa-printzipioei eta 20. artikuluan aipatzen diren informazio-printzipioei dagokienez
soilik, hori guztia aplikazio horrek zehazten duen 3.2 artikuluaren bigarren paragrafoari
Jarraikiz.

Hamazazpigarrena: Datu pertsonalen tratamendua

Hitzarmen honen esparruan alderdietako batek beste alderdiaren fitxategietan sartutako
datu pertsonalak eskuratzen baditu, alderdi hartzaileak datu horiek tratatu beharko ditu
datu pertsonalen babesaren arloan indarrean dagoen araudia eta Europako
Parlamentuaren eta Kontseiluaren 2016ko apirilaren 27ko 2016/679 (EB)

Erregelamenduan xedatutakoa zorrotz betez, eta ezin izango ditu aplikatu edo erabili datu
horiek hitzarmen hau betetzeko ez den beste ezertarako.

Alderdiek jakinarazi dute hitzarmen honetan jasotako sinatzaileen datu pertsonalak eta
harremanetarako pertsonei buruzkoak nahitaezkoak direla hitzarmenaren xedea
betetzeko, eta dagozkien fitxategietan sartuko direla, ezarritako negoziazio-harremana
kudeatzeko eta betetzeko.

Datuak Zerga Agentziari eta gainerako administrazio publikoei laga ahal izango zaizkie,
betebehar fiskalak betetzeko; baita finantza-erakundeei ere, kobrantzak eta ordainketak
kudeatzeko. Datuak zerrenda hori garatzen den bitartean eta legezko betebeharrak
betetzeko behar diren urteetan gordeko dira.

Interesdunek eskubidea dute beren datuak eskuratzeko, zuzentzeko, ezabatzeko edo
eramateko, eta, kasu jakin batzuetan, haien tratamendua mugatzeko edo hari aurka
egiteko, bai eta, hala badagokio, emandako baimenak baliogabetzeko ere. Horretarako,
Jakinarazpen bat bidali beharko dute goiburuan adierazitako helbideetara, erreferentzia
hau jarrita: «Datuen babesa», barnean hartuta izen-abizenak, NANaren Kopia,
Jakinarazpenetarako helbide bat eta baliatu nahi duten eskubidea.

Era berean, erreklamazioa aurkez dezakete Datuak Babesteko Espainiako Agentziaren
aurrean, batez ere, beren eskubideak egikaritzean asebete ez badituzte.

Hemezortzigarrena: Gardentasun-ataria

Hitzarmen honen testua dagokion lekuetan argitaratuko da, proiektuari gardentasuna
emate aldera.

Hemeretzigarrena: Desadostasunak

Hitzarmen hau betearaztean, interpretatzean edo betetzean desadostasunik badago,
alderdiak Tolosako (Gipuzkoa) epaitegi eta auzitegien mende jartzen dira, eta berariaz uko
egiten diote beren foruari.

Eta hitzarmen honen edukiarekin ados daudela adierazteko, bi aletan sinatu dute,
goiburuan adierazitako lekuan eta egunean.

HIRUGARRENA .- Alkate-Lehendakariari ahalmena ematea akordio hau aurrera eramateko
behar diren dokumentu guztiak sinatzeko.

LAUGARRENA .- Hitzarmena Gipuzkoako Aldizkari Ofizialean, Udaletxeko iragarki taulan,
Gardentasun Atarian eta Tolosako Udalaren webgunean argitaratzea.

2. DEKRETU HONEN BERRI EMATEA:
2022/2804 DEKRETUA: 2022/47 FAKTURA ZERRENDA.

Idazkariak 2022/2804 Dekretuaren berri eman du. Honelaxe dio:
2022KFAK0002

ZINEGOTZI DELEGATUAREN DEKRETUA

BEGONA TOLOSA MENDIA andreak, Ogasun eta Finantza Administrazioko Azpisaileko
zinegotzi delegatuak emana, Toki-Araubidearen oinarriak arautzen dituen apirilaren 2ko 7/1985
Legearen 21.1 eta 21.3 artikuluetan ezarritako eskumenekin bat etorrita eta 2022ko otsailaren
14ko 2022/281 Alkatetzaren Dekretuak zinegotzi delegatuei emandako eskumenez baliatuta.

21/2003 Foru Arauak, abenduaren 19koak, Gipuzkoako Lurralde Historikoko Toki Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko
ditu legez eskuratutako gastuen konpromisoetatik sortzen diren betebeharrak.

Hori horrela, zinegotzi delegatuari dagokio onartzea gastuetatik eratorritako 2022ko honako
faktura-zerrenda hau:

47. zenbaki duena, 454.385,04 eurokoa.

Zerrenda horretan sartuta dauden fakturek oniritzi teknikoa daukate eta behar bezala
fiskalizatuta daude.

Horiek horrela, zinegotzi delegatuak honako hau

EBAZTEN DU:

LEHENA.- Onartzea honako faktura-zerrenda honetako faktura guztien eta bakoitzaren gastua
eta ordain ditzatela agintzea:

47. zenbaki duena, 454.385,04 eurokoa.

BIGARRENA.- Dekretu hau jakinaraztea Tolosako Udaleko kontuhartzaileari eta Tokiko
Gobernu Batzarrari.

Nire aurrean,
Zinegotzi delegatua idazkaria

Begonia Tolosa Mendia Begofia Garmendia Vazquez

Batzarkideak jakinaren gainean geratu dira.

Eta besterik gabe, bilera amaitutzat jo dute 11:55ean.

ALKATEA IDAZKARIA

